
Artykut 125 [Gn. --]

[125] [k. 61ra] Scultetus de Maydeburg debet recipere litteram civitatis cum sigillo
ipsius pendente. Hanc litteram debet mittere supremo advocato maioris ecclesie, hoc
est burgravius in Maydeburg, ad quem? suam propriam litteram sigillatam debet
recipere, eapropter ipse est advocatus. Et ad hoc debet recipere litteram episcopi cum
suo sigillo, et etiam ad hoc debet recipere litteram regis, et suum sigillum appendens,
si ipsum habere possit in Tewtunico. Has quinque litteras debet recipere burgravius
de Maydeburg. Et eas primo debet mittere duci Saxonie cum hiis, qui cum sententia
traxerunt, et cum scitu horum xx quattuor virorum, qui prius sunt nominati. Post hoc
mittere debet margravio de Brandeburg. Tertio ipse mittere debet palatino Renensi.
Hii tres primi duces laici sunt in electione imperiali, cum novus rex eligitur
Thewtunica de terra.

